
Жалпы ережелер 

«Ақтөбе облысының денсаулық сақтау басқармасы» ММ «Қарғалы аудандық ауруханасы» 

ШЖҚ МКК (бұдан әрі – Кәсіпорын) сыбайлас жемқорлыққа қарсы іс-қимыл саласындағы 

(бұдан әрі – Сыбайлас жемқорлыққа қарсы саясат) осы саясаты Кәсіпорында сыбайлас 

жемқорлыққа қарсы іс-қимылдың негізгі принциптерін, сондай-ақ сыбайлас жемқорлықтың 

алдын алу мен онымен күресудің, сыбайлас жемқорлық құқық бұзушылықтардың 

зардаптарын барынша азайтудың және (немесе) жоюдың басқарушылық және 

ұйымдастырушылық негіздерін белгілейді. 

Сыбайлас жемқорлыққа қарсы саясаттың көрсетілген ережелері сыбайлас жемқорлықтың 

ықтимал фактілерінің алдын алуға, Кәсіпорында сыбайлас жемқорлықты үзілді-кесілді 

қабылдамау атмосферасын қалыптастыруға бағытталған. 

Сыбайлас жемқорлыққа қарсы саясат — сыбайлас жемқорлыққа қарсы іс-қимылдың 

тиімді жүйесін құруға бағытталған қызмет. 

Сыбайлас жемқорлыққа қарсы іс-қимыл — Кәсіпорын лауазымды тұлғаларының өз 

өкілеттіктері шегіндегі мынадай қызметі: 

 сыбайлас жемқорлықтың алдын алу, соның ішінде сыбайлас жемқорлықтың 

себептерін анықтау және кейіннен жою (сыбайлас жемқорлықтың профилактикасы); 

 сыбайлас жемқорлық құқық бұзушылықтарды анықтау, алдын алу, жолын кесу және 

ашу (сыбайлас жемқорлықпен күрес). 

Сыбайлас жемқорлыққа қарсы саясаттың ережелері Кәсіпорынның барлық 

қызметкерлеріне қолданылады. 

Сыбайлас жемқорлыққа қарсы саясаттың мақсаты мен міндеттері 

Кәсіпорын қызметкерлерінде сыбайлас жемқорлықты қабылдамайтын және лауазымдық 

міндеттерін атқару кезінде адалдық пен сатылмаушылық принциптерін қамтамасыз ететін 

құқықтық мәдениетті қалыптастыру Сыбайлас жемқорлыққа қарсы саясаттың негізгі 

мақсаты болып табылады. 



 

 

Сыбайлас жемқорлыққа қарсы саясаттың міндеттері мыналар болып табылады: 

 сыбайлас жемқорлықты тудыратын себептер мен жағдайларды жою; 

 сыбайлас жемқорлық құқық бұзушылықтардың алдын алу; 

 қызметкерлерді Қазақстан Республикасының заңнамалық актілерін, сондай-ақ 

Кәсіпорын қызметін регламенттейтін ішкі нормативтік құжаттарды қатаң сақтауға 

тәрбиелеу. 

Сыбайлас жемқорлықтың алдын алу (профилактикасы) жөніндегі 

шаралар 

Кәсіпорында сыбайлас жемқорлықтың алдын алу мынадай негізгі шараларды қолдану 

арқылы жүзеге асырылады: 

 қызметкерлер арасында сыбайлас жемқорлық мінез-құлыққа төзбеушілікті 

қалыптастыру, бұл мыналар арқылы жүреді: 

 қызметкерлерге сыбайлас жемқорлыққа қарсы іс-қимыл саласындағы ҚР заңнамалық 

және өзге де актілерінің нормаларын түсіндіру; 

 Кәсіпорында және басқа да мемлекеттік органдар мен квазимемлекеттік сектор 

ұйымдарында анықталған сыбайлас жемқорлық фактілері туралы Кәсіпорын 

қызметкерлерінің назарына жеткізу; 

 қызметкерлермен түсіндіру әңгімелерін жүргізу; 

 Кәсіпорынның лауазымды тұлғалары мен қызметкерлеріне, соның ішінде бос 

лауазымға орналасуға кандидаттарға біліктілік талаптарын қою; 

 Кәсіпорын қызметкерлеріне, сондай-ақ үшінші тұлғаларға мәлім болған алаяқтық, теріс 

пайдаланушылық және басқа да заңсыз әрекеттер жасау фактілері немесе күдіктері 

туралы Қазақстан Республикасының заңнамасына қайшы келмейтін кез келген 

әдістермен хабарлау құқығын қамтамасыз ету. 

Сыбайлас жемқорлыққа қарсы іс-қимылдың негізгі бағыттары 

Кәсіпорынның сыбайлас жемқорлыққа қарсы іс-қимыл жөніндегі қызметінің негізгі 

бағыттары мыналар болып табылады: 

 сыбайлас жемқорлыққа қарсы іс-қимыл саласында Кәсіпорынның бірыңғай саясатын 

жүргізу; 

 мемлекеттік органдармен, сыртқы ұйымдармен, сондай-ақ азаматтармен және 

азаматтық қоғам институттарымен сыбайлас жемқорлыққа қарсы іс-қимыл мәселелері 

бойынша Кәсіпорынның өзара іс-қимыл жасау механизмін құру; 

 Кәсіпорын қызметкерлерін сыбайлас жемқорлыққа қарсы іс-қимылға белсенді қатысуға 

тартуға, олардың санасында сыбайлас жемқорлық мінез-құлыққа теріс көзқарас 

қалыптастыруға бағытталған әкімшілік және өзге де шараларды қабылдау; 

 қызмет көрсету кезінде адалдықты, ашықтықты, адал бәсекелестікті және 

объективтілікті қамтамасыз ету. 



 

 

Кәсіпорын қызметкерлері басқа қызметкер немесе үшінші тұлға тарапынан сыбайлас 

жемқорлық құқық бұзушылық жасауға итермелеу (склонение) фактілері туындаған 

жағдайда және/немесе қызметкерді сыбайлас жемқорлық құқық бұзушылық жасауға 

итермелеуге қатысты мәлім болған фактілер немесе күдіктер туралы ақпаратқа ие болған 

жағдайда, Кәсіпорын басшылығын дереу хабардар етуге міндетті. 

Мұндай әрекеттер туралы өтініштер зерттеліп, өзінің логикалық соңына дейін жеткізіледі, 

қажет болған жағдайда жауапкершілікке тарту және уәкілетті мемлекеттік органдарды 

хабардар ету шаралары қамтылады. 

Мүдделер қақтығысын алдын алу және реттеу тәртібі 

Кәсіпорын қызметкерлері міндетті: 

 мүдделер қақтығысының туындау мүмкіндігін болдырмау бойынша шаралар қабылдау; 

 туындаған мүдделер қақтығысы немесе оның туындау мүмкіндігі туралы өздеріне 

мәлім болған бойда дереу өздерінің тікелей басшысына хабарлау; 

 мүдделер қақтығысын алдын алу және реттеу бойынша өзге де шараларды қабылдау. 

Сыбайлас жемқорлық құқық бұзушылықтар үшін жауапкершілік 

Кәсіпорын қызметкерлері сыбайлас жемқорлық құқық бұзушылықтар жасағаны үшін 

Қазақстан Республикасының заңнамасына сәйкес қылмыстық, әкімшілік және тәртіптік 

жауаптылықта болады. 


